
  ატმოსფეროს დაბინძურების შესახებ უკეთესი წარმოდგენის შესაქმნელად, საჭიროა რომ 

ანალიზებს ჰქონდეს მაღალი გარჩევადობა დროსა და სივრცეში, ასევე ჰქონდეთ დაბალი აღმოჩენის 

ზღვარი და მაღალი მგრძნობიარობა. კვლევითი დონის ხელსაწყოებს აქვთ აღმოჩენის დაბალი ზღვარი 

და მაღალი მგრძნობიარობა, ასევე როგორ წესი ანალიზების მაღალი სიჩქარე, თუმცა შეზღუდულია 

მათი სივრცითი გარჩევადობა. როგორც წესი ისინი დამონტაჟებულია სტაციონარულად, მაგრამ ასევე 

შეიძლება მათი მონტაჟი მობილურ პლატფორმებზე (მაგალითად მანქანები, თვითმფრინავები, გემები, 

დირიჟაბლები), თუმცა ურბანულ პირობებში მაინც შეზღუდულია მათი მობილობა (მაგალითად 

როდესაც გვინდა დაბინძურების გავრცელების გრადიენტის შესწავლა წყაროდან დაშორებით). 

მაღალი სივრცული გარჩევადობის მისაღწევად საჭიროა გაცილებით მცირე ზომის ხელსაწყოები, 

რომლების განთავსებაც შესაძლებელი იქნება უფრო მოქნილ პლატფორმებზე, როგორებიცაა ე.წ 

დრონები. 

  თანამედროვე მინიატურული სენსორების სფერო ვითარდება ძალიან სწრაფად. ამ 

სენსორებისთვის გამოიყენება რამდენიმე ტიპის ტექნოლოგიები, კერძოდ, ნახევარგამტარული, 

ელექტროქიმიური, კატალიზური, ან მინიატურულ ოპტიკური ტიპის. მათი ზომები და ფასები 

გაცილებით მცირეა ლაბორატორიულ ხელსაწყოებთან შედარებით, თუმცა ხშირ შემთხვევაში მათი 

მგრძნობიარობა და სელექტიურობა არ არის დამაკმაყოფილებელი. ამ ნაკლოვანებების მიუხედავად, 

ჩვენი კვლევები აჩვენებს პერსპექტიულ შედეგებს, ასევე შესაძლებელია დამუშავდეს მოდელირების 

და მანქანური სწავლების ალგორითმები, რომლებიც შესაძლებელს გახდის სენსორების მონაცემების 

ხარისხი გაუმჯობესდეს [1]. 

  ლაბორატორიული ხელსაწყოების მნიშვნელოვანი ნაკლია მათი შეძენის და რუტინული 

მომსახურეობის მაღალი ღირებულება, რაც ამცირებს მათი გავრცელებას. ამ პრობლემის 

გარკვეულწილად გადაჭრა შესაძლებელია ჰაერის ნიმუშების აღებით საჭირო წერტილებში და მათი 

შემდგომი ანალიზით ცენტრალურ ლაბორატორიაში, თუმცა მაღალი რეაქციისუნარიანი 

დამბინძურებლები, როგორებიცაა ოზონი, სწრაფად იშლებიან და ამ გზით მათი გაზომვა 

შეზღუდულია. საშუალო ნიმუშის ასაღებად საჭიროა ძვირადღირებული სისტემის დამაგრება 

